
PATROON OP UITVOUBLAD

KUNSTIGE KERSPIT-
BORDUURWERK

Die plesier van kunsnaaldwerk is soveel groter wanneer dit met ver-
nuf en 'n paar goeie wenke aangepak word. Hou ROO/ ROSE dop ’
vir insiggewende artikels oor kunsnaaldwerk vol nuwighede

GEE nuwe lewe aan 'n tradisio-
wele kunsvorm. Kombineer kerspitbor-
Juurwerk, trapunto-deurstikwerk en
ander borduursteke. Voeg dan 'n bietjie
kleur by en jou handwerk is voorwaar
iets besonders

kerspit is vir die gare gebruik. Daar is
altyd met wit op wit of met roomkleur op
roomkleur gewerk. By dié basiese teg-
nieke het LESLEY TURPIN-DELPORT
ander tegnieke en nog kleure gevoeg
om dié buitengewone ontwerpe te skep

BenooiGoHEDE

Skerp skér, merkpen met ink wat in water
oplosbaar is, chenille-naald, borduurring,
byewas, kleedstol van suiwer katoen en
kerspitgare. Enige van die volgende gares is
geskik: Tridalia nr. 8 vir fyn knope, Elle Sum-
mer Breeze, Maria-kerspitgare of gewone
borduurgare, vierdubbel gebruik.

AANWYSINGS VIR KERSPITBORDUUR-
WERK

Plaas die kleedstof op die patroon en merk
die kolletjies liggies op die voorkant met 'n
merkpen. Kolletjies of sirkels op die patroon
dui koloniale of Franse knope aan. Lyne dui
stam- of kettingsteek of ander borduursieke
aan, voigens die aanwysings van elke be-
paalde patroon.

Kyk na diagram 1 tot 4 vir koloniale knope
en diagram 5 tot 8 vir die ander steke. Trek
die kleedstof in die borduurring styf. Knip die
gare in lengtes van 50 cm elk. Trek dit liggies
oor die byewas sodal die punte bymekaar
bly.

Die koloniale knoop word soos volg ge-
maak: plaas die naald onder die gare en skuif
die naald van links na regs (diagram 1). Vou
die gare om die punt van die naald van links
na regs in die vorm van 'n agt (diagram 2).

Steek die naald in die kieedstof langs die
plek waar dit die vorige keer uitgekom het.
Trek die gare met die linkerhand styf sodat
dit 'n stywe knoop vorm (diagram 3). Trek die
naald na die agterkant van die kleedstof om
‘'n koloniale knoop te vorm, Steek die naald
van onder af deur die volgende kolletjie (dia-
gram 4).

Haal die kleedstof uit die borduurring so-
dra al die steke voltooi is. Spoel die kleedstof
in koue water uit om die penmerke le ver-
wyder. Was dit dan in baie warm water. Dit
sal die kleedstof laal krimp, sodat die steke
styf is.

Rol dit in "'n handdoek om van die meeste
water onisiae te raak. Laat dit droog word.
Pars die kleedstof liggies aan die verkeerde
kant op 'n opgestople opperviak.

AANWYSINGS VIR DEURSTIKWERK

TEKSTIELLAAGMETODE

Drie verskillende lae word gebruik: die boon-
ste kleedstol, plat poliésterwatteersel in die
middel en voering agter. Voor jy met die
deurstikwerk begin, moet die drie lae eers
soos volg aanmekaar geryg word: eers die
voering, met die agterkant na bo, dan die
watleersel en ten laaste die boonste kleed-
stof, met die agterkant na onder.

Begin die deurstikwerk in die middel en
werk uitwaarts sodat die kieedstof nie plooie
vorm nie. Dié metode word vir eggodeurstik-
werk en diagonale ol traliedeurstikwerk ge-
bruik, asook vir ontwerpe met patrone wal




net uit knope bestaan. Dit skep 'n effense re-
lief,

DIAGONALE OF TRALIEDEURSTIK-
WERK
Stik skuinslyne ewe ver van mekaar op die
boonste deel van die ontwerp. Stik lyne wat
n die teenoorgestelde ngting loop, ook ewe
ver van mekaar, bo-oor om ‘n vierkantige of
diamantpatroon te vorm.

in plaas van voorsieke kan Franse knope
op die kruispante gemaak word. Dit skep 'n
neljiese effek. Blommeljies soos roosknop-
pies en vergeel-my-nietjies kan ook op die
kruispunte gemaak word.

TRAPUNTO-DEURSTIKWERK

Die interessante metode behels die opstop
van sekere dele van die ontwerp om die re-
liet sterker te maak. Knip ‘n siuk agter-
grondkleedstof en 'n stuk moeseline ewe
groot uit. Plaas dit teenmekaar met die voor-
kant van die agtergrondkleedstof na bo. Dra
die ontwerp met 'n kleremakerspen of merk-
pen oor.

Plaas die twee stukke kleedstof in 'n deur-
stikraam en stk op die ontwerp met agter-
steek of voorsteek. Die steke moet klein en
ewe groot wees. Maak 'n klein snytjie met 'n
skerp skertjie in die middel en aan die agter-
kant van elke deel wat opgestop moet word.
Druk klein poliesteropstopviokkies met die
punt van ‘n breinaald deur die snytjies totdat
die opstopwerk reeimatig, maar nie te styf is
nie. Werk die snytjies met fyn krieistekies
toe.

KOORDDEURSTIKWERK

Dié soort deurstikwerk kan vir blomstele ge-
bruik word. Stik mel agter- of voorsteek op
die twee lang lyne van die blomsteel. Steek
'n lapisserienaald met 'n stuk koord van ag-
ter tussen die twee lyne in.

Om die koord af te bind, maak 'n klein ag-
terstekie in die voering aan die agterkant, of,
indien die blomsteeltjie kot is, kan die twee
punte van die koord aan mekaar vasgeknoop
word. Moenie die koord te styf trek nie, maar
los dit slapperig, ingeval die kieedstof krimp
wanneer dil gewas word.

EGGODEURSTIKWERK

Volgens dié maklike deurstikmetode word
die buitelyne van die basiese ontwerp her-
haal. Stik deur al die lae. Gebruik klein
voorsiekies. Onthou, al die stekies moet ewe
groot wees. Begin in die middel en werk uil-
waarts. Die spasies lussen die herhalings
kan ewe groot wees ol geleidelik groter
word.

KONTINENTALE KUSSING
MET VELDROOS-SIERKRANS

BENODIGDHEDE

Katoenkleedstof, walteersel, voering, moe-
seline, dik kerspilgare, groen, ligroos en
roomkleurige borduurgare, gare, skér, brei-




naald, poliésteropstopviokkies en borduur-
naald.

Urrknip

Meel die kussing en reken by vir nate. Ge-
bruik dié mate om die voorkant van die kus-
sing uit katoenstof te knip. Knip stukke van
dieselfde grootte uit die moeseline, watteer-
sel en voering,

AANWYSINGS

Plaas die voorkant van die kussing en die
moeseline met die agterkante teen mekaar.
Dra die ontwerp in diagram 10 daarop oor.

Maak koloniale knope op die kolletjies met
dik, roomkleurige gare (kyk na diagramme 1

‘tot 4). Gebruik gekrielde agtersteek vir die

blaartjies — roomkleur vir die agtersteek en
groen vir die krielsteek. Maak Franse knoop-
trossies in die middel.

Stap 1 (Kyk na foto 2)

Plaas die materiaal in 'n borduurring en trek
dit styf. Borduur die koloniale knope,
krielagtersteek en Franse knooptrossies.

Stap 2 (Kyk na foto 3)

Maak 'n snytjie agterin die moeseline by elke

deel wat opgestop moet word. Druk klein
opstopviokkies met behulp van ‘n breinaald
by die snytjies in. Die opstopsel moet reél-
matig wees, maar nie te styf nie. Werk die
snytjies met klein krielstekies toe.

Stap 3 (Kyk na foto 4)

Plaas die watteersel aan die agterkant van
die deel wat pas voltooi is en die voering
daarteen. Stik skuins lyne ewe ver van me-
kaar op die boonste deel van die ontwerp
met voorsteke. Stik skuins lyne wat in die
teenoorgestelde rigting loop bo-oor sodat dit
‘n vierkantige of diamanttraliepatroon vorm.

Owm 1E voLTOO!

Knip die agterkant van die kussing volgens
die mate uit. Onthou om die naatbyrekening
by te tel. Die kleedstof vir die val moet twee
keer so breed uitgeknip word as wat die val
uiteindelik moet wees, en twee keer so lank
as die omtrek van die kussing. Onthou om by
te reken vir die nate. ;

Vou dit in die helfte en trek dit in totdat dit
so0 lank soos die omtrek van die kussing is.
Stik aan die regterkant van die voorkant van
die kussing, bo-op die naatlyn. Plaas die
voorkant en die agterkant van die kussing
teen mekaar met die val daartussen. Stik dit
vas, maar laat 'n klein openinkie om die kus-
sing om te dop. Plaas die kontinentale kus-
sing binne-in en werk met glipsteek toe.

Hierdie ontwerp kan ook vir 'n dubbel-
beddonskombers gebruik word. Herhaal die
ontwerp op ses panele en werk dit aan me-
kaar vas.

KUSSING MET LIGROOS
EENDEFRIES

BenopiGDHEDE

Gestreeple kleedstof vir voorkant en agter-
kant van ‘die kussing, watteersel, voering,
buisboorsel, vier skakerings ligroos borduur-
gare, geel gare vir die snawels, bruin gare vir
die pote en oé en borduurnaald

Urrknie

Knip die kleedstof volgens die mate,van die
kussing uit. Onthou om die naatbyrekening
by te tel. Knip die watteersel en die voering
volgens dieselfde mate uil. Plaas die voor-
kant van die kussing, die watteersel en die
voering teen mekaar volgens die tekstiel-
laagmetode (raadpleeg algemene aanwy-
sings)

AANWYSINGS

Dra die ontwerp op die voorkant van die kus-
sing oor. Gebruik diagram 11. Maak koloniale
knope deur al die lae van die matenale. Ge-
bruik ligte ligroos vir die linkerkantste eend
en 'n donkerder skakering vir elke daarop-
volgende eend sodat die regterkantste eend
die donkerste is. Gebruik stamsteek vir die
pote en snawels.

Owm TE voLToO!

Werk buisboorsel op die naatlyn aan die
voorkant van die kussing vas. Werk die ag-
terkant van die kussing aan die voorkant vas

} TS



mel die buisboorsel daartussen. Laat 'n klein
openinkie. Plaas die kussing binne-in en
werk mel glipsteek toe.

ROOMKLEURIGE
GEBORDUURDE KUSSINGS

Dié patroon is vir die kussing op foto 6 in die
middel voor.

BENODIGDHEDE

Wit kieedstol vir die voorkant en die agter-
kant van die kussing, watteersel, voering,
moeseline, poliésteropstopviokkies, kant vir
die val, kant vir die toolwerk, smal lint, kers-
pitgare vir fyn knope, borduurgare in 'n
verskeidenheid van kleure.

AANWYSINGS

Volg die aanwysings vir die uitknip van die
kontinentale kussing. Dra diagram 12 regs

O e

op die voorkant van die kussing oor. Borduur
die viegontwerp met wit koloniale knope. Die
middelste borduurwerk word in die loepas-
like steke met gekleurde gare gedoen. Kyk

" na diagramme 5 tot 8. Voig die metode

stapsgewys asook die aanwysings vir tra-
punto-deurstikwerk op die kontinentale kus-

sing.

Ow 1E voLTOO!

Werk kant aan die voorkant van die kussing-
sloop vas. Werk die voorkant en die agter-
kant van die kussing aan mekaar vas met die
kantval daartussen. Kyk na die aanwysings
vir die kontinentale kussing.

TEEMUS

BEeENODIGDHEDE
Blou kleedstof vir die voorkant en die agter-
kant, watteersel, voering, wit buisboorsel, dik

A

L

wit kerspitgare en geel borduurgare

Urrkmie

Meet die hoogte en die breedte van die tee-
mus. Gebruik dié mate om 'n patroon te te-
ken. Die boonste twee hoeke moet gerond
wees. Onthou om die naatbyrekening by te
tel. Knip die voorkant en die agterkant van
die teemus uit die blou kleedstoi, die wat-
teersel en die voering.

AANWYSINGS

Die teemus word volgens die tekstiellaag-
metode gemaak. Kyk na die algemene
aanwysings. Dra die ontwerp in diagram 13
regs op die voorkant van die leemus oor.
Maak wit koloniale knope en borduur die
meeldrade in geel met stamsteek.

Ow TE voLTOO!
Berei die agterkant volgens die tekstiellaag-




metlode voor. Werk buisboorsel aan die voor-
kant vas en werk dan die voorkant en die ag-
lerkant aan mekaar vas. Dop dit om en vol

looi die soom deur die buisboorsel in te
werk

KOLONIALE KUSSING EN
RUGSTUT

BENODIGHEDE

Kleedstof, watleersel, voering, moeseline,
poliesteropstokviokkies, dik kerspitgare en
buisboorse!

Urrknie

Plaas 'n sluk papier leen die rug en sitplek
van die stoel om 'n patroon te kry. Tel die
naatbyrekening by. Knip die voorkant en die

agterkant uit die kleedslof, watteersel, voe-
nng en moeseline

AANWYSINGS

Gebruik diagram 14 vir die kussing en dia
gram 15 vir die rugstul. Maak koloniale
knope met roomkleurige gare. Volg die aan-
wysings vir trapunto-deurstikwerk in die al-
gemene aanwysings. Volg die aanwysings
vir koorddeurstikwerk om die steeltjies te
maak. In plaas van traliedeurstikwerk vir die
agtergrond, gebruik die metode vir
eggodeurstikwerk met behulp van die
teksliellaagmetode.

Owm TE voLToO!
Volg die aanwysings vir die kussing met
eendefries. Voeg voltooide strokies agteraan

die hoeke waarmee die kussing en die
rugstul aan die stoel vasgebind kan word

Ler weL

Dié ontwerpe en nog ander is beskikbaar in
die boek Candiewicking For All Seasons mel
40 patrone en aanwysings (R31,40, AVB en
posgeld ingesiuit) en Creating Beyond Mid-
night — Candlewicking (R16,30, AVB en pos-
geld ingesluit)

Kerspitborduurwerkstelle vir beginners
sluit in kleedstof, watteersel, naalde, qgare,
spelde, ‘'n merkpen, byewas, aanwysings en
patrone. Dit kos R29,60 (AVB en posgeld in-
gesluit). Alles kan bestel word van Belinda's
Home Crafts, Posbus 6928, Johannesburg,
2000, of bel (011) 402-3450 om 'n k.b.a.-be-
stelling te plaas

